SUSTRAIDUN UKENDUA

Momentu batez, ohean eserita, pentsatu nuen hura ez zela nik izan nahi nuen neska. Nire
amonarena zen mahai txikiaren gainean zegoen basotik ur pixka bat edan nuen lasaitzeko asmoz.
Mabhai ttiki hark momentu on asko ekartzen zizkidan gogora. Betidanik izan nuen amonarekin
harreman izugarria, nik amona bezalakoa izan nahi nuen eta ez denek amesten zuten neska. Nire
amonaren jakinduriak liluratzen ninduen. Noizbait hura bezain jakintsua izatea zen nire benetako

ametsa.

Nire amona Martzelina berezia baitzen. Ile zurixka eta leuna zuen, luzea, baina dotore bildua
eramaten zuen mofio batean. Liluratuta egoten nintzen amonari begira oheratzerakoan mofioa askatu
eta ile luze hura orrazten zuen bitartean. Neke aurpegia izaten zuen arren, beti eskaintzen zion
irribarre alai bat topatzen zuen edonori. Lepo mehea zuen, bular ttikiak eta beso eta hanka luzeak,
osotasunean zen mehea. Nire amona, oso amona goxoa, lasaia, langilea eta eskuzabala zen.
Baserritik herrira jeisten zenean, asteko enkarguak egitera, poltsikoan goxokiak eramaten zituen
herriko haurrei banatzeko. Haur guztiak zintzo-zintzo egoten ziren herriko iturrian eserita amona
Martzelinaren zain. Denek zuten gogoko herrian. Denekin zuen harreman ona, Bai dendariekin, bai
tabernarickin eta baita herriko jende gehienarekin ere, egia esan Arribe herri ttikia baitzen. Gu,

Arribeko baserri txiki batean bizi ginen, Errota izeneko baserrian.

Nire amona Errota baserrian jaioa zen. Bertan igaro zuen bizi osoa eta bere arbasoengandik
ikasiak zituen hainbat gauzetan nuen nik jakin-mina. Oroitzen naiz, inguruko herrietatik jende asko
izaten genuela etxean, amonaren laguntza eske. Izan ere, gure amona oso jakintsua zen
sendabelarren inguruan eta beraiekin ukenduak egiten zituen, oso ukendu onak. Askotan laguntzen
nion nik belarrak biltzen, hauek ihartzeko ganbaran zintzilikatzen eta gero haiekin ukenduak

prestatzen.



Baina, txikiegia nintzen hau dena buruan gordetzeko. Horregatik esan nion behin, bere
jakinduria gordetzeko egokiena idaztea zela. Handik aurrera, berak ukenduak egin eta nik
zerrendatzen nituen eman beharreko pauso guztiak, garai hartako koaderno zimur batean. Oroitzen

naiz amonak bere mesanotxean gordetzen zuela eta oso maitea zuela.

Arribeko eskolan, 12 urte bitarte ikasteko aukera bakarrik genuen eta handik aurrera,
Lekunberriko ikastetxera joan behar izaten genuen. Bidea ez zenez hain erraza eta nire izeba
Tolosan bizi zenez, nire gurasoek Tolosan ikasteko aukera eman eta izebarekin geratu nintzen.

Asteburuetan bakarrik joan ahal izaten nuen etxera.

Laster konturatu nintzen amona gero eta tristeago zegoela eta zahartzen eta ahultzen ari zela.
Joaten nintzenean, ohean egoten zen, batere hitz egiteko gogorik gabe. Berehala ohartu nintzen
amonaren betiko irribarre alai hura itzaltzen zihoala, agur bat irudikatzen ari zitzaidala. Ez nuen

onartu nahi.

Herrian izugarri botatzen zuten faltan. Batez ere, haurrek, bere irribarre alaia eta goxokiak.

Urte hartan bertan, amona hil egin zen. Egun tristeak igaro genituen, baina, ikasketetan
aurrera jarraitu ahal izan nuen asko kostata izan zen arren. Handik aurrera, ez nintzen izan lehengo
neska alai hura. Nire gurasoek ez zuten ulertzen zer gertatzen zitzaidan eta nik ezin nien hitzez

adierazi barruko hutsunea eta mina.

Urte batzuk igaro ondoren, nire gurasoek nahi bezala, irakasle izateko ikasketak amaitu

nituen eta oporraldian etxera itzuli nintzen nire sentimendu eta pentsamenduak ordenatu nahaian.



Goizero bezala, nire gelatik sukaldera jeitsi nintzen gosaltzera. Amak kafesne zopa bero-
beroak prestatu zizkidan. Larunbata zenez, gurasoek azokara jeitsi behar zuten baserrian lantzen

genituen produktuak saltzera eta gosaldu bezain bizkor gauzak prestatzen lagundu nien.

Gauza guztiak prestatu genituenean, nire gurasoak azokarantz abiatu ziren. Orduan,
sukaldera joan nintzen nire katilua garbitzera. Katilua garbitu eta sukaldeko mahaiaren atzeko
aulkian zegoen aldizkari zaharra ikusi nuen. Hautsez betea zegoen, azala falta zitzaion, aurkibidea
baitzen hautsez itota zegoen orrialdea, eta irakurtzeko gogoa etorri eta lehen orrialdeak begiratu
nizkion. Hainbat argazki interesgarri zeuden, garai bateko errotak, mendiak, lurra lantzeko
karramarroa etab. Orduantxe, pentsatzen jarri eta momentu batez txikitako irudiak etorri
zitzaizkidan burura, amona eta biok idatzi genuen lehen koaderno zimur hura izan nuen nire begien

aurrearn.

Gurasoak etxean ez zeudela aprobetxatuz, amonaren gelan sartzeko tentazioak gailendu

ninduen. Ohartzerako amonaren gelan nengoen. Bera hil zenetik, ez nintzen bertan sartzera ausartu.

Aurreko paretan zintzilikatua zegoen amonaren argazkiak masailak malkoz bustiarazi
zizkidan, gela hartara sartu eta barruan aspalditik ondo gordeta nituen oroitzapen guztiak burura igo
zitzaizkidan. Pare bat malko gehiago erori ondoren, masailak sekatu eta koadernoaren bila hasi

nintzen.

Momentu batez, ohean eserita, pentsatu nuen hura ez zela nik izan nahi nuen neska. Nire
amonarena zen mahai txikiaren gainean zegoen basotik ur pixka bat edan nuen lasaitzeko asmoz.
Mahai ttiki hark momentu on asko ekartzen zizkidan gogora. Betidanik izan nuen amonarekin

harreman izugarria, nik amona bezalakoa izan nahi nuen eta ez denek amesten zuten neska. Nire



amonaren jakinduriak liluratzen ninduen. Noizbait hura bezain jakinisua izatea zen nire benetako

amelsa.

Nik uste baino lehenago aurkitu nuen, amonaren mahai txiki haren barruan zegoen, apal
txiki baten gainean. Koadernoa hartzerakoan, hainbat argazki erori zitzaizkidan lurrera. Argazki
haietako batzuetan, geu azaltzen ginen, etxekoak, beste batzuetan, ezagutzen ez nuen hainbat

pentsona. Seguraski, bere arbasoak izango ziren.

Orduan hartu nuen nire bizitzako erabakia. Nire sustraiak sendabelarrekin lotuak zeuden eta
huraxe zen nik benetan nahi nuena. Nire asbasoek izan zuten jakinduria bera izan nahi nuen nik ere.

Gure sustraiak mantendu.

Handik denbora batera, sendabelarren eta ukenduen inguruko ikasketa guztiak amaitu bezain

laster, nire ukenduekin gaixoak sendatzeko asmoz, kontsulta bat ireki nuen.

Gure arbasoen jakinduria eta amona eta bion koadernoa, amonaren mahai txiki hartan gorde

nituen gure ondorengoek nahi izanez gero aurki zezaten.



